
ABSTRAK 

Amalan pertanian lestari adalah penting untuk memelihara alam sekitar, memperbaiki 
kualiti dan keselamatan hasil tanaman serta memperbaiki keuntungan terutamanya 
industri sawit yang merupakan komoditi utama negara. Antara objektif kajian ini ialah 
untuk mengetahui latar belakang para pekebun kecil sawit di Kampung Sungai Jambi, Batu 
Pahat, Johor; untuk mengetahui tahap pengetahuan, sikap dan amalan (PSA) pertanian 
lestari para pekebun kecil sawit di Batu Pahat terutamanya di Kampung Sungai Jambi; dan 
untuk mengenalpasti hubungan antara eiri-eiri latar belakang para pekebun keeil dengan 
tahap PSA mereka terhadap pertanian lestari. Teknik persampelan secara rawak 
digunakan dan sebanyak 48 orang responden yang terlibat. Dapatan kajian menunjukkan 
bahawa keluasan kebun yang dimiliki telah memberi kesan yang ketara kepada tahap 
pengetahuan, sikap dan amalan (PSA), manakala umur adalah sebaliknya. Bagi tahap 
pengetahuan, sikap dan am alan terhadap pertanian lestari, hanya hubungan sikap 
memberi kesan ke atas amalan para pekebun dan hanya terhad dalam input-input sawit. 
Maka, pengetahuan para pekebun masih kurang dalam aspek pertanian lestarl 
terutamanya dalam output sawit. Dapatan kajian ini juga menunjukkan para pekebun 
boleh menerima aspek pertanian lestari dalam kebun mereka berdasarkan sikap yang 
diukur. Mereka hanya perlu lebih pendedahan. Mana-mana jabatan atau agensi kerajaan 
seperti Jabatan Pertanian Negeri Johor atau Lembaga Minyak Sawit Malaysia (MPOB) yang 
sedang atau bereadang untuk melaksanakan kegiatan khidmat nasi hat atau 
pengembangan pertanian kepada para pekebun keeil sawit di Daerah Batu Pahat 
khususnya mereka yang terlibat dengan kajian ini, hasil-hasil kajian ini bolehlah digunakan 
sebagai bahan rujukan atau panduan. Perkara-perkara dalam amalan pertanian lestari 
yang masih belum diketahui, masih belum boleh diterima atau belum diamalkan perlulah 
ditekankan. 

KNOWLEDGE, A nrruDE & PRACTICE (KAP) OF OIL PALM SMALLHOLDERS AT 

KAMPUNG SUNGAI JAMBr, BA TU PAHA T, JOHOR ON SUSTAINABLE 

AGRICUL TURE 

ABSTRACT 

Sustainable agricultural practice is vital to protect the environment, improve yield quality 
and safety and also to improve the profit. We need to promote this practice on our oil 
palm smallholders. Some oil palm smallholders may be too occupied with gaining up high 
return to the extent that they give little regards on protecting the environment. The 
objectives of this research were to determine the background of the 011 palm smallholders 
at Kampung Sungai lamb;' Batu Pahat, lohor; to determine the level of knowledge, 
attitude and practice (KAP) of oil palm smallholders towards sustainable agriculture; to 
determine the relationships between the background of oil palm smallholders and their 
perceptions towards sustainable agriculture. The findings of the study indicated that they 
gave no significant effects on the KAP of the respondents on sustainable agriculture, while 
farm size was in the vice versa. Results also showed that only attitude had significant 
relationship with the practice in sustainable agriculture and only limited to inputs for oil 
palm. This indicated that the smallholders' knowledge on aspects of oil palm output was 
either limited or minimal. The findings also indicated that the smallholders could accept 
aspects of sustainable agriculture. They only need more exposure. For any government 
department or agency, such as, lohore Agriculture Department or Malaysia Palm Oil Board 
{MPOB}, which organizes or plans to undertake advisory or extension service to oil palm 
smallholders in Batu Pahat District especially those involved in this research, the findings 
can be used as a source of reference or guidance. Items in sustainable agricultural 
practices which were still quite known, not well received yet or not being practiced as yet 
should be highlighted and given priorities. 

BABl 

PENDAHULUAN 

1.1 Pengenalan 

Sawit (Elaeis guineensis) adalah tanaman palma yang tergolong dari keluarga Arecaceae 

atau Palmae. Sawit berasal dari Afrika Barat di antara Angola dan Gambia. Di Malaysia, 

sawit dikategorikan sebagai tanaman industri yang penting selain padi, getah dan koko. 

Kebun pertama dibuka pada 1917 di Ladang Tenmaran, Kuala Selangor menggunakan 

benih Dura Deli yang dibeli dari Rantau Panjang. Oi Afrika Barat sendiri penanaman sawit 

besar-besaran baru mulai tahun 1911. 

Sawit merupakan tanaman komoditi yang penting di Malaysia. Menurut Chopra dan 

Peter (2005), Malaysia merupakan pengeluar terbesar minyak sawit dunia dan produknya. 

Benih sawit ada tiga jenis yang terkini iaitu, dura, tenera dan pisifera (Jabatan Pertanian 

Sabah,1995). Sawit berbentuk pohon. Tingginya mencapai 24 meter. Akar serabut 

tanaman sawit mengarah ke bawah. Selain itu juga terdapat beberapa akar tunjang yang 

tumbuh mengarah ke atas untuk mendapatkan tambahan aerasi. Seperti jenis palma yang 

lain, daunnya tersusun menyirip. Oaunnya berwarna hijau tua dan pelepah berwarna 

sedikit lebih muda. 

Saw it ketika ini mendominasi sebahagian besar tanah perladangan di Malaysia 

selepas tanaman getah dan kelapa. Pada tahun 1986, semasa pelancaran 'Industrial 

Master Plarf (IMP), sawit merupakan tunjang komoditi pertanian negara dan penerima 

eksport ketiga terbesar (Rasiah, 2002). Johor, Selangor, Perak, Pahang dan Sabah antara 

negeri di Malaysia yang bergiat aktif dalam perladangan sawit. 

1.2 Kepentingan Kajian 

Industri sawit antara sektor pertanian terpenting di Malaysia. Batu Pahat pula antara 

kawasan di Johor yang giat dalam perladangan sawit. Malahan kawasan di Kampung 

Jambi Darat memang aktiviti perladangan dijalankan. Kajian ini diadakan agar dapat 

membantu para pekebun keeil sawit mengaplikasi amalan pertanian lestari dengan lebih 

baik agar mengurangkan kesan peneemaran terhadap alam sekitar seperti peneemaran air 

(Suzan, 2010). Segala aspek yang penting dari segi pengurusan perladangan seeara lestarl 

perlu diberi pendedahan yang terperinei, agar pengusaha dapat menyedari pentingnya 

aspek ini dalam mempengaruhi keseimbangan alam sekitar dalam jangka masa panjang. 

Seeara khususnya, kajian ini dijalankan bagi menilai serta mengenalpasti tahap 

pengetahuan, sikap dan amalan para pengusaha keeil sawit di Kampung Jambi Darat 

untuk meningkatkan pemahaman dan pengetahuan mereka tentang pertanian lestari. ~ \ 
Dengan adanya kajian yang dijalankan ini, maka mana-mana agensi kerajaan yang z ; \ 

berkaitan seperti Jabatan Pertanian Negeri Johor, Lembaga Minyak Sawit Malaysia (MPOB) ~ § 
dan sebagainya boleh mengambil inisiatif untuk membantu memberi latihan atau ~ 2 
pendedahan tentang pertanian lestari dengan menggunakan hasil kajian ini sebagai ~ ~ 
rujukan. Sekolah Pertanian Lestari, Universiti Malaysia Sabah sendiri juga boleh I 
menggunakan hasil kajian ini jika bercadang untuk melaksanakan kegiatan pengembangan 

di kampung tersebut. 

1.3 Penyataan Masalah 

Amalan pertanian lestari adalah amat penting bagi memastikan penjanaan alam sekitar 

yang positif selain mengambil kira pulangan ekonomi yang berkesan, keperluan manusia 

terhadap sumber makanan dan peningkatan kualiti kehidupan. Oi negara ini, salah satu 

eontoh tempat yang merupakan kawasan utama penanaman sawit ialah di Sahagian 

Sandakan, Pantai Timur Negeri Sabah. Mengikut maklumat yang diperolehi, industri sawit 

di Sandakan telah memberikan sedikit kesan kepada alam sekitar dengan bukti 

peneemaran Sungai Kinabatangan yang mengalir melintasi bahagian itu, berpunea dari 

2 

::::J 

UMS 
UNIVERSITI MALAYSIA SA BAH 



ladang kelapa saw it yang banyak terdapat di sepanjang tebing sungai hingga 

mengabaikan zon mampan yang telah ditetapkan oleh Jabatan Perhutanan. Aktivis di 

Eropah telah melanearkan kempen memboikot hasil sawit Malaysia kerana dituduh 

memusnahkan alam sekitar dalam penanaman saw it seperti yang berlaku di 

Kinabatangan. Ini kerana penanaman sawit mengakibatkan hakisan tanah berlaku dan 

meneemarkan sungai dengan lebihan pestisida dan baja (Suzan, 2010). Selain itu, 

terdapat kajian telah dilakukan oleh Universiti Sains Malaysia bahawa sisa sawit turut 

memberikan kesan kepada alam sekitar sekiranya tidak dijaga dengan elok. Amalan 

pertanian lestari adalah antara solusi yang bagus bagi mengatasi masalah ini pada jangka 

masa panjang. Kajian ini telah dilaksanakan di Negeri Johor terutamanya di Kampung 

Jambi Darat dalam Daerah Batu Pahat dengan harapan agar masalah peneemaran alam 

sekitar seperti yang wujud di Sungai Kinabatangan akan sedikit sebanyak dapat diatasi, 

dikurangkan atau dielakkan. 

Hasil kajian yang telah dijalankan diharapkan akan dapat dijadikan sebagai sumber 

rujukan atau panduan oleh mana-mana agensi kerajaan yang berkaitan bagi mengadakan 

kursus atau latihan berkenaan amalan pertanian lestari kepada para pekebun keeil 

mahupun ladang-Iadang besar sawit. 

1.4 Objektif Kajian 

Antara objektif-objektif kajian ialah: 

1. Untuk mengetahui latar belakang para pekebun keeil sawit di Kampung Sungai 

Jambi, Batu Pahat, Johor. 

2. Untuk mengetahui tahap pengetahuan, sikap dan amalan pertanian lestari para 

pekebun keeil sawit di Batu Pahat terutamanya di Kampung Sungai Jambi. 

3. Untuk mengenalpasti hubungan antara ciri-ciri latar belakang para pekebun keeil 

dengan tahap pengetahuan, sikap dan amalan mereka terhadap pertanian lestari. 

1.5 Soalan-soalan kajian 

Soalan-soalan kajian ini dibentuk berdasarkan objektif kajian iaitu: 

1. Apakah latar belakang para pekebun keeil sawit di Kampung Sungai Jambi, Batu 

Pahat, Johor dari segi jantina, umur, tahap pendidikan, pengalaman dan 

sebagainya? 

2. Apakah tahap pengetahuan, sikap dan amalan para pekebun keeil sawit terbabit 

dalam pertanian lestari? 

3. Apakah hubungan antara eiri-eiri latar belakang para pekebun keeil sawit terbabit 

dengan tahap pengetahuan, sikap dan amalan mereka terhadap pertanian lestari? 

BAB2 

ULASAN PERPUSTAKAAN 

2.1 Pemahaman Terhadap Pertanian Lestari 

Pertanian lestari bukanlah satu isu baru. Amnya, takrif pertanian lestari berdasarkan 

keperluan sesuatu aktiviti pertanian yang dijalankan dengan mengambil kira pulangan 

ekonomi yang berkesan, keperluan manusia terhadap sumber makanan, penjanaan alam 

sekitar yang positif dan peningkatan kualiti kehidupan. Oleh sebab objektif ini boleh dijana 

melalui pelbagai kaedah, pertanian lestari tidak dihubungkaitkan dengan sesuatu teknologl 

pertanian yang khusus juga bukan pertanian organik. Malah, pertanian lestari harus dilihat 

berdasarkan penyesuaian dan fleksibiliti masa untuk bertindak mengikut keperluan bahan 

makanan, keperluan bahan asli untuk pengeluaran dan keupayaan untuk melindungi tanah 

dan sumber. Sasaran ini memerlukan penggunaan teknologi yang efisen dan melengkapi 

kehendak kelestarian. Oleh sebab aktiviti kelestarian pertanian dipengaruhi oleh 

perubahan pasaran, sumber dalam sektor yang lain dan kawasan, penekanan perlu 

diberikan untuk memastikan sumber yang ada di sesuatu kawasan tidak dikurangkan 

(Mohd. Razi, 2006). Bagi memudahkan pemahaman pertanian lestari merangkumi alam 

sekitar, ekonomi dan masyarakat sekeliling. 

Beberapa komponen penting boleh digariskan untuk membincangkan arah aliran 

atau trend dalam usaha mewujudkan sistem dan pengurusan pertanian lestari. Komponen 

ini termasuklah mengamalkan sistem pertanian dan merangka pengurusan yang boleh 

memberl kefahaman terhadap konsep pertanian lestari. Kropf et at. (2001) telah 

menggariskan beberapa hala tuju yang dapat membentuk sistem pertanian lestari. Dalam 

usaha merangka sistem ini, satu pendekatan yang holistik boleh diwujudkan kerana sistem 

pertanian adalah kompleks dan memerlukan analisis secara intradisiplin dan input 

daripada disiplin sains, sains sosial dan ekonomi untuk mendapatkan kefahaman yang 

jelas. Penyelidikan pertanian telah memberi kesan besar dalam meningkatkan hasil 

pertanian pad a masa kini dan penyelidikan ini akan berterusan dengan memungkinkan 

beberapa penemuan baru yang akan memberi kebaikan kepada penduduk dunia. Namun, 

terdapat trend bahawa peningkatan hasil bagi seunit luas kawasan diperoleh daripada 

penggunaan input luaran yang tinggi seperti baja dan bahan kimia dan pertanian 

konvensional seeara meluas yang telah mengubah bentuk landskap, kepelbagaian 

kehidupan di persekitaran dan kualiti sumber alam semula jadi (Khoram et at, 2006). 

Keadaan ini berlaku di kebanyakan negara perindustrian dan fenomena yang berterusan 

ini telah meningkatkan lagi keperluan yang mendesak untuk mewujudkan satu bentuk 

kegiatan pertanian lestari. 

Keperluan terhadap penghasilan ekonomi merupakan satu faktor yang penting 

dalam sistem pertanian. Namun begitu, untuk merangka sistem yang boleh mengekalkan 

keharmonian persekitaran dan menjamin pemeliharaan sumber alam sekitar, tumpuan 

mestilah diberi khusus pada peningkatan hasil dengan mengurangkan penggunaan tanah, 

tenaga buruh, air dan bahan kimia. Pendekatan melalui penyelidikan asas dalam bidang 

yang berkaitan hendaklah diambil kira prinsip pengeluaran tanaman seperti mengenal 

pasti potensi pengeluaran hasil dan alam sekitar. 

Kelestarian pertanian dalam sistem pertanian moden mestilah berasaskan teknologi 

untuk menghasilkan bahan makanan yang berbaloi oleh pengguna, berkualiti tinggi dan 

menggunakan sumber yang sedia ada di ladang. Pengurusan ladang yang berasaskan 

kemahiran akan menghasilkan keperluan makanan yang meneukupi tanpa mengurangkan 

sumber yang sedia ada. Oleh itu, kemahiran mestilah menjadi asas kepada pembangunan 

pertanian lestari. Asas tanaman yang telah dihuraikan merupakan satu komponen yang 

perlu diberi perhatian oleh para pengusaha. Ini bagi menyelesaikan masalah berkenaan 

dengan tanaman dan pengurusan dapat dilakukan dengan memberi penekanan kepada 

aspek ekonomi dan alam sekitar. Pelbagai input ladang saling berkaitan dengan faktor 

luaran yang lain seperti pengurusan serangga perosak, penyakit dan rumpai dan 

pengurusan tanaman yang berkesan dan eekap. Lembaga Minyak Sawit Malaysia (MPOB) 

telah menyediakan beberapa skim yang boleh membantu para pengusaha seperti skim 

tanam semula sawit pekebun keeil yang memberikan RM7 000 per hektar dan dengan 

teknologi yang baru, skim diskaun CANTAS (SKIDIC) telah dikeluarkan bagi membantu 

produktiviti para pengusaha kelapa sawit. Berdasarkan konsep pertanian lestari ini, semua 

pihak yang terlibat merangkumi para pengusaha, buruh ladang, pembuat dasar, 

penyelidik, syarikat pemasaran dan pengguna mempunyai tanggungjawab bersama untuk 

memenuhi sasaran pertanian lestari sesebuah negara (Mohd. Razi, 2006). 

Bagi memudahkan penilaian kelestarian, Reijntjes et al. (ibid) telah 

mengemukakan beberapa beberapa kriteria yang boleh menjadi petunjuk tentang 

kelestarian sistem pertanian. Kriteria tersebut berpandukan ekologi, ekonomi dan sosial. 

Mengikut kriteria ekologi, responden akan ditanya mengenai penggunaan input di 

ladang seperti nutrien, bahan organik, penggunaan air, kepelbagaian sumber genetik, 

penggunaan sumber tenaga, serta pelbagai kesan terhadap alam sekitar. Berdasarkan 

kriteria ekonomi ialah melihat kepada kehidupan petani yang mapan, berdaya saing, 

penggunaan faktor pengeluaran yang cekap dan secara relatifnya murah. Kriteria ketiga 

ialah dari segi sosial yang berpotensi diamalkan secara meluas dan saksama terutama di 

kalangan pengusaha kecil, mengurangkan pergantungan pad a institusi luar, meningkatkan 

pengeluaran makanan untuk ahli keluarga, memajukan sistem berasaskan nilai dan 

menjana generasi yang mempunyai pekerjaan. 

2.2 Pertanian Lestari dan Penanaman Sawit 

Kegiatan penanaman saw it kini berkembang pesat hingga terdapat beberapa aspek yang 

tidak terkawal seperti pembukaan tanah hutan hingga mengganggu alam sekitar 

(Bernama, 2003). Oleh itu, terdapat golongan atau organisasi bukan kerajaan telah 

mengambil inisiatif menjaga alam sekitar dengan menubuhkan 'Round Table on 

Sustainable Palm Oil' (RSPO) pada tahun 2004. Organisasi ini bertaraf antarabangsa 

kerana keahliannya adalah terbuka. Malaysia antara salah satu daripadanya. RSPO telah 

menyediakan prinsip dengan ciri-ciri untuk kelestarian pengurusan ladang kelapa sawit. 

Setakat ini, hanya lebih kurang 4.0 peratus ladang-Iadang di Malaysia yang sudah 

mendapat kelayakan kelestarian oleh RSPO, namun masih banyak lagi yang dalam proses 

diskusi untuk ke arah amalan lestari dengan pembekal mereka (Cherdchai. P. et al, 2009). 

Maka penerapan amalan pertanian lestari memberikan masa depan yang cerah kepada 

industri saw it. 

Amalan perladangan lestari ini mesti menerima kriteria yang universal dan berguna 

iaitu 3P~ Profit(keuntungan), People (manusia) dan Planet(Bumi) yang telah dikenalpasti 

di Rio Earth Summit pada tahun 1992. Kriteria ini bersamaan dengan kriteria pertanian 

I estari namun lebih kepada saiz yang lebih besar. Penanaman sawit harus mengimbangi 

antara keperluan ekonomi dan pemeliharaan alam sekitar. Undang-undang termasuk 

dalam Akta perlindungan haiwan liar 1972, telah diberi kepada industri ini setelah melihat 

kawasan penanaman pada tahun 1980an. Tanaman perladangan seperti saw it ini 

mempunyai kualiti yang tersendiri sebagai hutan tanaman, seperti di negara membangun 

yang lain tetapi mempunyai lebih banyak sepsis fauna dan flora yang memberi diversiti 

kepada kawasan tersebut serta menunjukkan fungsi penting dalam mengawal hakisan. Ia 

juga bertindak sebagai koridor haiwan liar untuk pengaksesan habitat. Perladangan masa 

kini boleh menggunakan kawalan biologi makhluk perosak seperti penggunaan burung 

hantu dalam mengawal populasi roden bagi menggantikan racun kimia. Sawit juga 

merupakan tumbuhan berkayu yang memberi keistimewaan dalam pertahanan kepada 

makhluk perosak dan penyakit. Ini boleh meminimakan penggunaan racun serangga dan 

racun rumpai berbanding tanaman perladangan yang lain (Yusof, 2007). 

2.3 Jurang Pengetahuan, Sikap dan Amalan (PSA) 

Beberapa kajian di negara membangun menunjukkan bahawa kelembapan penyebaran 

teknologi pengawalan perosak bersepadu disebabkan oleh wujudnya jurang pengetahuan, 

sikap dan amalan di antara petani (Escalada dan Heong,1993). Oleh itu, strategi 

komunikasi sepatutnya mewujudkan usaha untuk mengurangkan jurang pengetahuan, 

sikap dan amalan khalayak sasaran dan untuk member manfaat teknologi yang disebarkan 

kepada para petani samada yang mempunyai tahap sosio-ekonomi yang tinggl mahupun 

rendah. Isu ini begitu penting bagi pembangunan industri sawit di kawasan luar bandar 

amnya kerana kita tidak mahu hanya beberapa tempat di Malaysia sahaja yang menerima 

input terkini dalam perladangan kelapa sawit dan tidak dl kawasan pendalaman. 

Menurut Ageng Setiwan Herianto dan Md. Salleh Hj. Hassan (1997) menyatakan 

bahawa jurang pengetahuan dipengaruhi oleh faktor demografi khalayak, faktor aktiviti 

sosial khalayak dan faktor media komunikasi. Faktor demografi khalayak ditentukan oleh 

perbezaan kemahiran komunikasi khalayak. Perbezaan kemahiran ini pula ditentukan oleh 

tahap pendidikan mereka, umur serta tahap penghasilan. 

2.4 Cabaran Penghasilan Sawit yang Lestari di Masa Hadapan 

Keperluan untuk penglestarian sawit membawa kepada penubuhan 'Round Table on 

Sustainable Palm Oil' (RSPO). Beberapa syarikat di Malaysia sudah menganggotainya. 

RSPO bergerak kearah membentuk satu prinsip untuk pengeluaran lebih lestari tetapi 

masih belum ada skema perlaksanaan untuk membolehkan penghasilan kelapa sawit 

lestari yang diiktiraf dengan penuh keupayaan mengesan. Ini bukan satu perlaksanaan 

yang mudah untuk penggunaan perlaksanaan mengesan menjadi lebih susah dan mahal. 

Cabaran untuk memelihara tanah untuk hutan dengan pemeliharaan yang tinggi menjadi 

objektif utama.Pertambahan populasi penduduk dan keperluan membuka tanah baru 

untuk pertanian memberi impak kepada tanah hutan kerana pendapatan sawit lebih tinggi 

daripada pendapatan hutan yang produktif. Kebimbangan terhadap masalah yang 

berpotensi ini membuatkan Kerajaan Malaysia mengeluarkan rang undang-undang pada 

tahun 1990 untuk memberhentikan pembukaan tanah hutan untuk pertanian. Walaupun 

Malaysia mempunyai peratusan yang besar terhadap kawasan hutan berbanding kawasan 

pertanian dan khususnya sawit, namun undang-undang ini bertepatan untuk keperluan 

lestari (Yusof, 2007). 

2.S Kajian-kajian Terdahulu Tentang Pertanian Lestari 

Menurut Van Loon et al. (2005), kajian mengenai pertanian lestari pernah dijalankan bagi 

mengukur darjah kelestarian pengurusan ladang individu dan penghasilan kubis di 

Malaysia. Mereka dapat mengenalpasti bahawa tiada prinsip tertentu untuk mendefinisikan 

sistem kelestarian tetapi banyak ke arah kepelbagaian amalan dengan menggantikan 

pengunaan input dari luar dengan input sedia ada di dalam ladang. Antara contoh 

termasuklah penggunaan pengurusan perosak bersepadu dalam mengawal serangga, 

mengamalkan tanaman giliran dan tanaman selingan untuk memperbaikl kesuburan 

tanah, mengawal rumpai dan memaksimakan penggunaan ruang dan masa, penggunaan 

bahan buangan ternakan dan tanaman serta baja organik ke atas tanah juga dapat 

menyuburkan tanah, penanaman kekacang bagi mendapatkan nitrogen sedia ada di 

tanah, penyediaan air , pemilihan varieti tanaman berdasarkan tahap daya tahan dan 

toleransi kepada serangga dan penyakit, pembinaan teres untuk mengawal hakisan tanah, 

mengubah masa penanaman dan amalan kultural yang lain dan akhir sekali, kawalan 

pengurusan dan tenaga buruh dalam ladang keluarga. Kajian dari Minarovic et al. (2000) 

menyatakan bahawa terdapat respon positif berkenaan dengan sikap-sikap professional 

dari Servis Pengembangan Kooperatif Utara Carolina (NCCES) terhadap pertanian lestari. 

Dapatan kajian beliau menunjukkan 98 peratus setuju dengan pentingnya penggunaan 

amalan pertanian lestari dalam aspek persekitaran dalam semua operasi pertanian samada 

besar atau kecil. Menurut Van loon (2005)/ kajian pertanian lestari turut dijalankan di 

Amerika Tengah, Zimbabwe dan Selatan India dengan tajuk tertentu tetapi masih dalam 

skop yang sama. Secara konklusinya, amalan-amalan pertanian untuk mengukur 

kelestarian termasuklah kawalan serangga, penyakit dan rumpai, amalan untuk mengawal 

hakisan dan untuk memperbaiki kesuburan tanah. 

10 

UMS 
UNIVERSITI MALAYSIA SABAH 



BAB3 

METODOLOGI 

3.1 Rekabentuk Kajian 

Kajian yang dijalankan menggunakan Kaedah T1njauan Deskriptif (Descriptive Survey 

Method). Kaedah ini menjurus kepada pendekatan secara induktif dan sering kali 

menggunakan soalan jenis terbuka dan tertutup untuk menyelidik tentang pandangan. Ia 

biasa digunakan pad a aktiviti kajian pendidikan pengembangan yang memerlukan teknik 

pemerhatian sebagai cara utama untuk mengumpul data. 

3.2 Lokasi Kajian 

Kajian dijalankan di Kampung Sungai Jambi dalam Daerah Batu Pahat di Negeri Johor. 

Kampung ini terletak lebih kurang 40km dari Bandar Batu Pahat. 

Rajah 1: Peta kawasan Sungai Jambi, Batu Pahat, Johor 

(Sumber: JKKK Sungai Jambi, 2012) 

